
ಸೂರ್ಯವರದಸ್ತೋತ್ರಮ್ 

ಶ್ರೀಗಣೇಶಾಯ ನಮಃ ।
ಆಚಮ್ಯ ॥
॥ಸಂಕಲ್ಪ ॥
ಶ್ರೀಸೂರ್ಯನಾರಾಯಣದೇವತಾಮುದ್ದಿಶ್ಯ   ಪ್ರೀತ್ಯರ್ಥಂ  ,
ಶ್ರೀಸೂರ್ಯಾಷ್ಟೋತ್ತರಶತನಾಮಸ್ತೋತ್ರಮಹಾಮಂತ್ರಪಠನಂ      ಕರಿಷ್ಯೇ  ॥
ಅಸ್ಯ ಶ್ರೀಸೂರ್ಯಾಷ್ಟೋತರಶತನಾಮಸ್ತೋತ್ರಮಹಾಮಂತ್ರಸ್ಯ      ,ಬ್ರಹ್ಮಾ  ಋಷಿಃ,
ಅನುಷ್ಟುಪ್ಚ್ಛಂದಃ   , ಶ್ರೀಸೂರ್ಯನಾರಾಯಣೋ ದೇವತಾ ।
ಹ್ರಾಂ  ಬೀಜಂ,ಹ್ರೀಂ  ಶಕ್ತಿಃ ಹ್ರೂಂ  ಕೀಲಕಂ,

ಶ್ರೀಸೂರ್ಯನಾರಾಯಣದೇವತಾಪ್ರಸಾದಸಿದ್ಧ್ಯರ್ಥೇ   
ಜಪೇವಿನಿಯೋಗಃ ।
ನ್ಯಾಸೌ  - ಕರನ್ಯಾಸಃ  ಹೃದಯನ್ಯಾಸಃ
ಓಂ ಹ್ರಾಂ  ಅಘೋರ ಶ್ರೀಸೂರ್ಯನಾರಾಯಣಾಯ  - ಅಂಗುಷ್ಠಾಭ್ಯಾಂ  ನಮಃ -

ಹೃದಯಾಯನಮಃ
ಓಂಹ್ರೀಂ  ಚತುರ್ವೇದಪಾರಾಯಣಾಯ - ತರ್ಜನೀಭ್ಯಾಂ  ನಮಃ - ಶಿರಸೇಸ್ವಾಹಾ
ಓಂಹ್ರೂಂ ಉಗ್ರಭಯಂಕರಾಯ  -ಮಧ್ಯಮಾಭ್ಯಾಂ   ನಮಃ - ಶಿಖಾಯೈವಷಟ್
ಓಂಹೈಂ ಶ್ರೀಸೂರ್ಯನಾರಾಯಣಾಯ  -ಅನಾಮಿಕಾಭ್ಯಾಂ  ನಮಃ - ಕವಚಾಯಹುಂ
ಓಂ ಹೌಂ ಕೌಪೀನಮೌಂಜೀಧರಾಯ - ಕನಿಷ್ಠಿಕಾಭ್ಯಾಂ   ನಮಃ - ನೇತ್ರತ್ರಯಾಯ 
ವೌಷಟ್
ಓಂಹ್ರಂ  ಸಹಸ್ರಕಿರಣಾಯ  ಕರತಲಕರಪೃಷ್ಠಾಭ್ಯಾಂ  ನಮಃ -ಅಸ್ತ್ರಾಯ ಫಟ್
ಭೂರ್ಭುವಸ್ಸ್ವರೋಮಿತಿ   ದಿಗ್ಬಂಧಃ  ॥
ಧ್ಯಾನಂ
ಸುರಗಣಪಿತೃಯಕ್ಷಸೇವಿತಂಹ್ಯಸುರನಿಶಾಚರಸಿದ್ಧವಂದಿತಮ್   ।
ವರಕನಕಹುತಾಶನಪ್ರಭಂ ಪ್ರಣಿಪತಿತೋಽಸ್ಮಿ  ಹಿತಾಯಭಾಸ್ಕರಮ್  ॥

ಲಮಿತಿಪಂಚಪೂಜಾಂಕೃತ್ವಾ ಗುರುಧ್ಯಾನಂ ಕುರ್ಯಾತ್ ।
ಸೂರ್ಯೋಽರ್ಯಮಾಭಗಸ್ತ್ವಷ್ಟಾ   ಪೂಷಾರ್ಕಸ್ಸವಿತಾ  ರವಿಃ ।
ಗಭಸ್ತಿಮಾನಜಃ ಕಾಲೋಮೃತ್ಯುರ್ಧಾತಾ ಪ್ರಜಾಪತಿಃ  ॥

ವೈಶಂಪಾಯನಉವಾಚ ।
ಶ‍ೃಣುಷ್ವಾವಹಿತೋ ರಾಜನ್ಶುಚಿರ್ಭೂತ್ವಾ ಸಮಾಹಿತಃ ।
ಕ್ಷಣಂಚಕುರುರಾಜೇಂದ್ರ ಗುಹ್ಯಂ  ವಕ್ಷ್ಯಾಮಿ  ತೇಹಿತಮ್ ॥ ೧॥
ಧೌಮ್ಯೇನ ತುಯಥಾಪ್ರೋಕ್ತಂ  ಪಾರ್ಥಾಯಸುಮಹಾತ್ಮನೇ  ।
ನಾಮ್ನಾಮಷ್ಟೋತ್ತರಂ   ಪುಣ್ಯಂ  ಶತಂ ತಚ್ಛೃಣು ಭೂಪತೇ ॥ ೨॥
ಸೂರ್ಯೋಽರ್ಯಮಾಭಗಸ್ತ್ವಷ್ಟಾ   ಪೂಷಾರ್ಕಃ ಸವಿತಾ ರವಿಃ ।
ಗಭಸ್ತಿಮಾನಜಃ ಕಾಲೋಮೃತ್ಯುರ್ಧಾತಾ ಪ್ರಭಾಕರಃ  ॥ ೩॥
ಪೃಥಿವ್ಯಾಪಶ್ಚ  ತೇಜಶ್ಚ ಖಂವಾಯುಶ್ಚ ಪರಾಯಣಮ್ ।
ಸೋಮೋಬೃಹಸ್ಪತಿಃ  ಶುಕ್ರೋ ಬುಧೋಽಂಗಾರಕ ಏವಚ ॥ ೪॥
ಇಂದ್ರೋ  ವಿವಸ್ವಾಂದೀಪ್ತಾಂಶುಃ   ಶುಚಿಃಶೌರಿಃ ಶನೈಶ್ಚರಃ  ।
ಬ್ರಹ್ಮಾ  ವಿಷ್ಣುಶ್ಚ  ರುದ್ರಶ್ಚ  ಸ್ಕಂದೋ ವೈಶ್ರವಣೋ ಯಮಃ ॥ ೫॥
ವೈದ್ಯುತೋ ಜಾಠರಶ್ಚಾಗ್ನಿರೈಂಧನಸ್ತೇಜಸಾಂ    ಪತಿಃ ।
ಧರ್ಮಧ್ವಜೋ ವೇದಕರ್ತಾವೇದಾಂಗೋವೇದವಾಹನಃ ॥ ೬॥
ಕೃತಂತ್ರೇತಾ ದ್ವಾಪರಶ್ಚ  ಕಲಿಃ ಸರ್ವಾಮರಾಶ್ರಯಃ  ।
ಕಲಾಕಾಷ್ಠಾ ಮುಹುರ್ತಾಶ್ಚ ಪಕ್ಷಾ ಮಾಸಾಋತುಸ್ತಥಾ  ॥ ೭॥
ಸಂವತ್ಸರಕರೋಽಶ್ವತ್ಥಃ    ಕಾಲಚಕ್ರೋ  ವಿಭಾವಸುಃ ।
ಪುರುಷಃಶಾಶ್ವತೋ ಯೋಗೀ ವ್ಯಕ್ತಾವ್ಯಕ್ತಃ     ಸನಾತನಃ ॥ ೮॥
ಲೋಕಾಧ್ಯಕ್ಷಃ  ಪ್ರಜಾಧ್ಯಕ್ಷೋ    ವಿಶ್ವಕರ್ಮಾ  ತಮೋನುದಃ ।ಕಾಲಾಧ್ಯಕ್ಷಃ
ವರುಣಃಸಾಗರೋಂಽಶುಶ್ಚ ಜೀಮೂತೋ ಜೀವನೋಽರಿಹಾ ॥ ೯॥
ಭೂತಾಶ್ರಯೋ ಭೂತಪತಿಃ ಸರ್ವಲೋಕನಮಸ್ಕೃತಃ  ।
ಸ್ರಷ್ಟಾ  ಸಂವರ್ತಕೋ ವಹ್ನಿಃ  ಸರ್ವಸ್ಯಾದಿರಲೋಲುಪಃ  ॥ ೧೦॥
ಅನಂತಃಕಪಿಲೋಭಾನುಃಕಾಮದಃಸರ್ವತೋಮುಖಃ ।
ಜಯೋವಿಶಾಲೋವರದಃ ಸರ್ವಧಾತುನಿಷೇಚಿತಾ ॥ ೧೧॥ ಸರ್ವಭೂತನಿಷೇವಿತಃ
ಮನಃಸುಪರ್ಣೋಭೂತಾದಿಃ ಶೀಘ್ರಗಃ ಪ್ರಾಣಧಾರಣಃ  ॥
ಧನ್ವಂತರಿರ್ಧೂಮಕೇತುರಾದಿದೇವೋಽದಿತೇಃ ಸುತಃ ॥ ೧೨॥

ಶ್ರೀಸೂರ್ಯಾಷ್ಟೋತ್ತರಶತನಾಮಸ್ತೋತ್ರಮ್     ಅಥವಾಸೂರ್ಯವರದಸ್ತೋತ್ರಮ್ 

ದ್ವಾದಶಾತ್ಮಾರವಿಂದಾಕ್ಷಃ  ಪಿತಾಮಾತಾಪಿತಾಮಹಃ ।
ಸ್ವರ್ಗದ್ವಾರಂ  ಪ್ರಜಾದ್ವಾರಂ  ಮೋಕ್ಷದ್ವಾರಂ  ತ್ರಿವಿಷ್ಟಪಮ್   ॥ ೧೩॥
ದೇಹಕರ್ತಾ ಪ್ರಶಾಂತಾತ್ಮಾ  ವಿಶ್ವಾತ್ಮಾ  ವಿಶ್ವತೋಮುಖಃ  ।
ಚರಾಚರಾತ್ಮಾ ಸೂಕ್ಷ್ಮಾತ್ಮಾ   ಮೈತ್ರೇಣ  ವಪುಷಾನ್ವಿತಃ  ॥ ೧೪॥
ಏತದ್ವೈ  ಕೀರ್ತನೀಯಸ್ಯ ಸೂರ್ಯಸ್ಯೈವ ಮಹಾತ್ಮನಃ  ।ಸೂರ್ಯಸ್ಯಾಮಿತತೇಜಸಃ
ನಾಮ್ನಾಮಷ್ಟಶತಂ  ಪುಣ್ಯಂ ಶಕ್ರೇಣೋಕ್ತಂ  ಮಹಾತ್ಮನಾ ॥೧೫॥ಪ್ರೋಕ್ತಮೇತತ್ಸ್ವ್ಯಂಭುವಾ    
ಶಕ್ರಾಚ್ಚ  ನಾರದಃಪ್ರಾಪ್ತೋ  ಧೌಮ್ಯಶ್ಚ  ತದನಂತರಮ್ ।
ಧೌಮ್ಯಾದ್ಯುಧಿಷ್ಠಿರಃ   ಪ್ರಾಪ್ಯ  ಸರ್ವಾನ್ಕಾಮಾನವಾಪ್ತವಾನ್  ॥ ೧೬॥
ಸುರಪಿತೃಗಣಯಕ್ಷಸೇವಿತಂಹ್ಯಸುರನಿಶಾಚರಸಿದ್ಧವಂದಿತಮ್   ।
ವರಕನಕಹುತಾಶನಪ್ರಭಂ  ತ್ವಮಪಿ ಮನಸ್ಯಭಿಧೇಹಿ ಭಾಸ್ಕರಮ್  ॥ ೧೭॥
ಸೂರ್ಯೋದಯೇಯಸ್ತು ಸಮಾಹಿತಃಪಠೇತ್ಸ ಪುತ್ರಲಾಭಂ ಧನರತ್ನಸಂಚಯಾನ್  ।
ಲಭೇತ ಜಾತಿಸ್ಮರತಾಂ  ಸದಾ ನರಃ ಸ್ಮೃತಿಂ  ಚಮೇಧಾಂ ಚ ಸ ವಿಂದತೇ ಪರಾಮ್ ॥
೧೮॥
ಇಮಂಸ್ತವಂ ದೇವವರಸ್ಯ ಯೋ ನರಃಪ್ರಕೀರ್ತಯೇಚ್ಛುಚಿಸುಮನಾಃ   ಸಮಾಹಿತಃ ।
ವಿಮುಚ್ಯತೇ ಶೋಕದವಾಗ್ನಿಸಾಗರಾಲ್ಲಭೇತ  ಕಾಮಾನ್ಮನಸಾ ಯಥೇಪ್ಸಿತಾನ್  ॥ ೧೯॥
ಸ್ವರ್ಭುವರ್ಭೂರೋಮಿತಿ  ದಿಗ್ವಿಮೋಕಃ  ।
ಹರಿಃ ಓಂ ತತ್ಸತ್  ।
ಶ್ರೀಸೂರ್ಯನಾರಾಯಣಪರಬ್ರಹ್ಮಾರ್ಪಣಮಸ್ತು    ।
॥ ಇತಿ ಶ್ರೀಮಹಾಭಾರತೇ ಯುಧಿಷ್ಠಿರಧೌಮ್ಯಸಂವಾದೇ 
ಆರಣ್ಯಕಪರ್ವಣಿ  ಶ್ರೀಸೂರ್ಯಾಷ್ಟೋತ್ತರಶತನಾಮಸ್ತೋತ್ರಂ     ಸಂಪೂರ್ಣಮ್ ॥

(If this stotra is recited everyday morning, one will be rid

of all sorrows and will be blessed with wealth, courage, progeny,

knowledge, happiness, marriages, etc.)

